Skólanefnd Grunnskólans í Hveragerði

_____________________________________________________________________

Fundur í Grunnskólanum mánudaginn 12. júní 2006 kl. 17:00
Mættir voru undirritaðir; Aldís Hafsteinsdóttir boðaði forföll.
Dagskrá:

1. Skýrsla skólastjóra
2. Önnur mál.

Formaður setti fund og bauð nefndarmenn velkomna og leitaði eftir athugasemdum við fundarboð. Engar athugasemdir voru gerðar.

1. Skýrsla skólastjóra
Síðustu daga skólaársins er mikið um að vera í skólanum. Þá eru vordagar, skólaferðalög, frágangur námsmats og fleira.  Þegar á heildina er litið má segja að skólaárið hafi verið  starfssamt og gott. 

Mannabreytingar eru nokkrar. Bjarndís Hannesdóttir kennari hættir eftir 12 ára starf, Hallgrímur Gylfason og Aðalheiður Ploder eftir tveggja ára starf. Erna Valdimarsdóttir sérkennari fer í launalaust leyfi í eitt ár og Helga Guðjónsdóttir aðstoðarskólastjóri fer í námsleyfi í eitt ár. 
Foreldrafélag skólans stóð fyrir leiksýningunni um Hatt og Fatt sem Möguleikhúsið er að sýna,  fyrir 1. – 4. bekk þann 24 maí. Frábært framtak og endir á góðu starfi foreldrafélags skólans. Það er ljóst að í stjórn félagsins situr metnaðarfullt fólk.

Tónlistardagskrá á vegum verkefnisins ,,Tónlist fyrir alla” var í skólanum 1. júní og kom þannig inn í vordagskrá nemenda í fyrsta skipti og tókst vel.

Skólaslit fóru fram í sal skólans þriðjudaginn 6. júní hjá yngsta og miðstigi. 8. og 9. bekk. Skólaslit og útskrift 10. bekkinga fóru fram í kirkjunni miðvikudaginn 7. júní. Voru þetta hátíðlegar og notalegar stundir.

Stærðfræðikeppni skólans fór fram í annað sinn í vor. Nemendum er frjáls þátttaka en eru hvattir til að taka þátt. Í ár tóku 120 nemendur þátt og er 30% aukning á milli ára sem er frábært. Vegleg verðlaun eru í boði sem gefin eru af fyrirtækjum í bænum og færum við þeim kærar þakkir fyrir stuðninginn. Áætlað er að þessi keppni sé komin til með að vera.
Þann 9. júní útskrifaðist starfsfólk skólans og aðrir sem voru í Olweusar eineltisverkefninu formlega úr námi sem staðið hefur yfir í tvö ár. Þar með hafa starfsmenn hlotið þjálfun til að nota Olweus sem tæki í skólastarfinu.
Niðurstöður samræmdu prófa komu þann 31. maí og voru afhentar nemendum með einkaviðtölum 1. júni. Stóðu okkar nemendur sig vel og er árangur þeirra góður.  Hafa ber í huga þegar frammistaða okkar nemenda í heild er borin saman við nemendur annars staðar af landinu að sá samanburður er ekki marktækur á sama hátt og áður þar sem nemendur geta nú valið hvaða próf þeir taka. 

Undanfarin ár hefur það aukist að 9. bekkingar taki samræmt próf. Í ár tóku fjórir nemendur samræmt próf í íslensku, fimm í dönsku, sex í ensku og fimm í stærðfræði. Af þessum nemendum útskrifuðust þrjár stúlkur frá skólanum í vor með ágætiseinkunn sem er frábær árangur hjá þeim. Næsta skólaár stefna nokkrir nemendur í verðandi 9. bekk á að taka samræmd próf.
Fjórtán nemendur í 10. bekk tóku framhaldsskólaáfanga í vetur. Þetta eru áfangar 103 í stærðfræði, 103 og 203 í dönsku, 103 og 203 í ensku og 103 og 123 í náttúrufræði. Tveir nemendur útskrifast með stúdentspróf í dönsku og samtals útskrifast þessir fjórtán nemendur með 81 einingu í framhaldsskóla sem er frábær árangur.

Skólastjóri sagði frá því að á næsta skólaári yrði heimilt að útskrifa nemendur um mitt skólaárið úr 10. bekk án þess að þeir taki samræmt próf. Þetta er samvinnuverkefni milli FSU og  Menntamálaráðuneytisins.

Orðið gefið laust um skýrslu skólastjóra.

Nokkur umræða var meðal nefndarmanna um niðurstöður samræmdra prófa.

2. Önnur mál.

Skólastjóri lagði fram tillögu að skóladagatali næsta skólaárs sem hefur fengið samþykki foreldraráðs. Skólanefnd samþykkir skóladagatalið eins og það liggur fyrir.

Skólastjóri fór yfir kennararáðningar fyrir næsta skólaár. Skólanefnd felur skólastjóra að ráða í þær stöður sem eru lausar.
Skólastjórar þakkar skólanefnd og formanni fyrir gott samstarf á kjörtímabilinu.

Formaður þakkar skólanefnd og skólastjórum fyrir gott samstarf á kjörtímabilinu.

Fundi slitið kl. 18:20. Engar athugasemdir voru gerðar við fundargerð og hún samþykkt.

Magnús Ágústsson   (sign)

Guðjón Sigurðsson   (sign)

Helga G. Guðjónsd   (sign)

Eyþór Ólafsson (sign)
Sigurbjörg S. Sveinsdóttir (sign)
Ari Eggertsson (sign)



Björg Halldórsdóttir (sign)

Ragna Þórisdóttir(sign)
Ingibjörg Kjartansd  (sign)



Hallgrímur Gylfason  (sign)




